
  

 

 

 

ᐱᕙᓪᓕᐊᔪᑦ ᑐᓴᕋᑦᓴᑦ 

ᓴᖅᑭᖅᑎᑕᐅᑦᓴᐅᑎᒋᒋᐊᓕᒃ 

ᓯᕗᓕᖅᑎ ᖁᐊᓴ ᓴᖅᑭᖅᑎᑦᓯᔪᖅ ᑐᕌᖅᑕᕗᑦ 

 
ᐃᖃᓗᐃᑦ, ᓄᓇᕗᑦ (ᒫᑦᓯ 20, 2018) - ᐅᓪᓗᒥ ᓯᕗᓕᖅᑎ ᐹᓪ ᖁᐊᓴ ᓴᖅᑭᖅᑎᑦᓯᖅᑲᐅᔪᖅ ᓄᓇᕗᑦ 

ᒐᕙᒪᒃᑯᑦ ᑐᕌᒐᖏᓐᓂᒃ ᐊᕐᕌᒎᓂᐊᖅᑐᓄᑦ ᓯᑕᒪᓄᑦ ᓄᓇᕗᑦ ᒪᓕᒐᓕᐅᕐᕕᖓᓂ. ᑐᕌᖅᑕᕗᑦ − 

ᑎᑭᐅᑎᕙᓪᓕᐊᓂᖅ ᑐᕌᖅᑕᑦᑎᓐᓄᑦ − ᑐᙵᕕᓕᐅᕈᑕᐅᔪᑦ ᑕᓪᓕᒪᐅᓕᖓᔪᓂᒃ 

ᓯᕗᓪᓕᐅᑎᔭᐅᖁᔭᖏᓐᓂᒃ, ᐊᑐᐊᒐᖃᖅᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓄᐃᓪᓗ ᐱᖅᑯᓯᖏᓐᓂᒃ. 

“ᒪᓕᒐᓕᐅᖅᑎᐅᖃᑎᒃᑲᓗ ᐋᖅᑭᑦᓱᐃᓯᒪᔪᒍᑦ ᑐᕌᒐᑦᑎᓐᓂᒃ ᑐᕌᖓᓂᖃᑦᓯᐊᖅᑐᓂᒃ ᐊᑕᖏᖅᑐᑕ 

ᓯᕗᓪᓕᐅᔾᔭᐅᖁᔭᑦᑎᓐᓂᒃ ᑲᒪᒋᔭᐅᖁᓪᓗᒋᑦ ᐊᑕᖏᖅᑐᓄᑦ ᐱᔭᕆᐊᓕᕗᑦ ᓄᓇᕗᒻᒥᐅᓄᑦ, 

ᑕᑯᔪᒪᓪᓗᑎᒍᓗ ᑕᑯᓇᙳᐊᖅᑕᐅᓚᐅᖅᑐᑦ ᓄᓇᕗᒻᒧᑦ ᐱᙳᕈᑕᐅᓚᐅᖅᑐᓄᑦ ᓄᓇᕗᒻᒧᑦ 

ᒐᕙᒪᒋᔭᑦᑎᓄᓪᓗ,” ᐅᖃᖅᓯᒪᔪᖅ ᓯᕗᓕᖅᑎ ᖁᐊᓴ. “ᖃᐅᔨᒪᔪᒍᑦ ᐱᔭᑦᓴᖃᖅᑐᒻᒪᕆᐅᓂᐊᕋᑦᑕ, 

ᑐᑭᓯᐅᒪᑦᓯᐊᖅᑐᑕ ᓯᕗᓕᕆᔭᑦᑕ ᐊᑦᓱᕉᑎᒋᓚᐅᖅᑕᖏᓐᓂᒃ ᐱᓕᕆᐊᕆᓯᒪᔭᖏᓐᓂᓪᓗ. 

ᓴᐱᖅᑕᐃᓖᓐᓇᕐᓂᐊᖅᑐᒍᑦ ᑐᓴᕈᒥᓇᖅᑎᑦᓯᓗᑕᓗ ᑕᑯᔪᒪᔭᑦᑎᓐᓄᑦ, ᐊᖏᖅᓯᒪᓗᑕᓗ 

ᖃᓄᐃᓕᒋᐊᕈᑎᖃᕐᓂᕐᒧᑦ ᐱᐅᓯᕚᓪᓕᖅᑕᐅᒍᓐᓇᖁᓪᓗᒋᑦ ᐃᓅᓯᖏᑦ ᓄᓇᕗᒻᒥᐅᓕᒫᑦ.” 

ᑐᕌᖅᑕᕗᑦ ᐋᖅᑭᑦᓯᒍᑕᐅᔪᖅ ᓄᓇᕗᒻᒥ ᐱᓗᐊᙳᐊᖅᑐᓂᒃ ᓯᕗᓪᓕᐅᑎᑕᐅᓂᐊᖅᑐᓂᒃ 2018-2021: 

 ᐱᓕᕆᐊᖃᕐᓂᐊᖅᑐᒍᑦ ᐊᑲᕐᕆᔮᑦᓯᐊᖁᓪᓗᒋᑦ ᓇᒻᒥᓂᕐᓗ ᒪᑭᒪᒍᓐᓇᖅᓯᖁᓪᓗᒋᑦ ᐃᓅᖃᑎᕗᑦ 

ᓄᓇᓕᕗᓪᓗ ᒪᓕᑦᑕᐅᓗᓂ ᐃᓅᓯᕗᑦ. 
 ᐋᖅᑭᑦᓱᐃᓂᐊᖅᑐᒍᑦ ᒪᑭᒪᔾᔪᑎᑦᓴᑎᓐᓂᒃ ᑮᓇᐅᔭᓕᐅᕈᑕᐅᒍᓐᓇᖅᑐᓂᓪᓗ ᐃᑲᔪᖅᓱᐃᓂᒃᑯᑦ 

ᓯᕗᓂᑦᓴᖃᑦᓯᐊᖁᔨᓂᕐᒧᑦ ᐃᓅᖃᑎᑦᑎᓐᓄᑦ, ᓄᓇᓕᑦᑎᓐᓂ, ᓄᓇᑦᑎᓄᓪᓗ ᒪᓕᑦᑕᐅᓗᓂ 

ᐱᕚᓪᓕᕈᑎᕗᑦ. 
 ᐊᑐᐃᓐᓇᐅᑎᑦᓯᓂᐊᖅᑐᒍᑦ ᐃᓕᓐᓂᐊᕈᑎᑦᓴᓂᒃ ᐱᔭᖅᑭᓴᕈᑎᑦᓴᓂᓪᓗ 

ᐅᐸᓗᖓᐃᔭᕈᑎᐅᒍᓐᓇᖅᑐᓂᒃ ᓱᕈᓯᕐᓄᑦ, ᒪᒃᑯᑦᑐᓄᑦ ᐃᓐᓇᕐᓄᓪᓗ ᐊᑑᑎᓕᓐᓂᒃ 

ᐃᑲᔪᕈᓐᓇᖅᓯᖁᓪᓗᒋᑦ ᐃᓅᖃᑎᒌᓄᑦ ᐃᖅᑲᓇᐃᔮᖃᑦᓯᐊᕈᓐᓇᖅᓯᖁᓪᓗᒋᓪᓗ ᒪᓕᑦᑕᐅᓗᓂ 

ᓯᕗᒻᒧᐊᖅᐸᓪᓕᐊᔾᔪᑎᕗᑦ. 
 ᑐᙵᕕᓕᐅᕐᓂᐊᖅᑕᕗᑦ ᓄᓇᕗᑦ ᐊᔾᔨᐅᙱᑦᑑᓂᖓ ᑲᓇᑕᒥ ᓄᓇᕐᔪᐊᒥᓗ ᒪᓕᑦᑕᐅᓗᓂ 

ᐃᓅᓂᕗᑦ. 
 ᐱᓕᕆᖃᑎᖃᕐᓂᐊᖅᑐᒍᑦ ᑲᑐᔾᔨᖃᑎᖃᕐᓗᑕ ᓯᕗᒧᒋᐊᕈᑕᐅᒍᓐᓇᖅᓯᖁᓪᓗᒋᑦ ᐃᓄᐃᑦ ᑐᕌᒐᖏᑦ 

ᑕᑯᒍᒪᔭᖏᓪᓗ ᓄᓇᕗᒻᒥᐅᑦ ᒪᓕᑦᑕᐅᓗᓂ ᑲᑐᔾᔨᖃᑎᒌᓐᓂᕗᑦ. 
 



 

 

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 2018-NR09 

ᒐᕙᒪᒃᑯᓐᓄᓕᒫᖅ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑎ ᐃᓚᒍᑕᐅᓛᖅᑐᑦ ᑐᕌᒐᑦᑎᓐᓄᑦ 

ᑲᒪᒋᔭᐅᕙᓪᓕᐊᑎᓪᓗᒋᑦ, ᖃᓄᐃᓕᐅᕈᑕᐅᓯᒪᔪᓂᓪᓗ ᐅᓂᒃᑳᓕᐊᑦ ᐊᑐᐃᓐᓇᐅᑎᑕᐅᖃᑦᑕᓛᖅᑐᑦ 

ᑕᓪᓕᒪᖓᓐᓂ ᓄᓇᕗᒻᒥ ᒪᓕᒐᓕᐅᖅᑎᐅᓂᖏᓐᓂ. 

 

“ᐊᑐᐊᖅᓯᓗᑕ ᑕᒪᒃᑮᓐᓂᒃ ᐃᓕᖅᑯᓯᖅᑎᒍᑦ ᖃᐅᔨᒪᓂᐅᔪᓂᒃ ᐅᓪᓗᒥᐅᓕᖅᑐᕐᓗ ᐱᓕᕆᔾᔪᓯᕐᓂᒃ, 

ᑐᙵᕕᖃᕐᓗᑕ ᓴᖅᑭᔮᖅᑎᑦᓯᒋᐊᕐᓂᕐᒥᒃ ᐊᔾᔨᐅᙱᓐᓂᖓᓂᒃ ᐅᖃᐅᓯᕗᑦ, ᐅᑉᐱᕆᔭᕗᑦ ᐃᓕᖅᑯᓯᕗᓪᓗ, 

ᐊᑦᓱᕉᑎᖃᕐᓂᐊᖅᑐᒍᑦ ᓴᖅᑭᖅᑎᑦᓯᓂᕐᒥᒃ ᓄᑖᓂᒃ ᐆᒻᒪᖅᑯᑎᓕᕆᓂᕐᒧᑦ, ᓄᑖᓂᒃ ᐋᖅᑭᐅᒪᔾᔪᑎᑦᓴᓂᒃ 

ᓄᑖᓂᓪᓗ ᓴᖅᑭᖅᑕᐅᒍᓐᓇᖅᑐᓂᒃ ᐃᑲᔪᕈᑎᑦᓴᓂᒃ ᐃᓄᖁᑎᑦᑎᓐᓄᑦ, ᓄᓇᑦᑎᓐᓄᑦ ᓯᕗᓂᑦᓴᑎᓐᓄᓪᓗ,” 

ᐅᖃᖅᓯᒪᔪᖅ ᓯᕗᓕᖅᑎ ᖁᐊᓴ. 

 

ᑐᕌᖅᑕᕗᑦ ᐊᑐᐃᓐᓇᐅᔪᖅ ᐃᑭᐊᖅᑭᕕᒃᑯᑦ ᐅᕙᓂ www.gov.nu.ca.  

 

### 

 
ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᕼᐃᓗᕆ ᑲᐃᓯ 

ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 

ᓯᕗᓕᖅᑎ ᖁᐊᓴᐅᑉ ᐊᓪᓚᕝᕕᖓᓂ 

(867) 975-5059 

hcasey@gov.nu.ca 

